
Almir Marié

DECENIJA BASTINE: OSNIVANJE MODERNIH
BASTINSKIH USTANOVA U MOSTARU

Sazetak: U radu se prikazuje osnivanje i razvoj Cetiri glavne mostarske
bastinske ustanove u prvih deset godina nakon Drugog svjetskog rata.
Radi se o periodu u kojem su formirani Narodna biblioteka Mostar,
Zavi¢ajni muzej Mostar, Arhiv grada Mostara i Uprava za zastitu i
odrzavanje spomenika kulture i prirode grada Mostara. Prva decenija
nakon zavrdetka rata uzeta je kao okvir za istrazivanje zbog Cinjenice
da je inicijativa za formiranjem Narodne biblioteke Mostar pokrenuta
1945. godine, a sredina 50 - tih godina 20. stolje¢a predstavlja fazu
konsolidacije ovih ustanova. Navedeni period zbog teskih uvjeta za rad,
kadrovskih problema, politickih okolnosti, nedefinisanog statusa, ali i
uspjeha koji su te ustanove postigle predstavlja specifi¢cno razdoblje u
njihovom razvoju.

Kljucne rijeci: Mostar, Narodna biblioteka, Zavi¢ajni muzej, Uprava za
zastitu i odrzavanje spomenika kulture i prirode, Arhiv grada Mostara.

1. Bastinske ustanove u Bosni i Hercegovini nakon
Drugog svjetskog rata

Aktivnosti oko formiranja modernih bastinskih ustanova u Mostaru
prvenstveno treba posmatrati u kontekstu tadadnjih opstih drustvenih,
politickih i kulturnih prilika na nivou Federativne Narodne Republike
Jugoslavije, odnosno Narodne Republike Bosne i Hercegovine u godinama

poslije Drugog svjetskog rata. Fokus je, naravno, prvenstveno bio na obnovi i
izgradnji porusene zemlje, ali je prema proklamovanim politikama tadasnjih
vlasti vrlo vaznu ulogu u razvoju modernog drustva trebala imati nauka
i kultura. Smjernice za djelovanje u tom kontekstu donesene su na Trecem
zasjedanju ZAVNOBiH-a odrzanom u Sarajevu 26., 27. i 28.4. 1945. godine
osnivanjem Ministarstva prosvjete NR BiH. Ministarstvo je stalno $irilo svoj
djelokrug rada, a pocelo je sa tri odjeljenja: Opste odjeljenje sa 5 odsjeka
(Administrativni, Odsjek za nauku i kulturu, Tehnicki, Ra¢unsko-ekonomski
i Odsjek za arhivu), Odjeljenje za osnovnu nastavu i Odjeljenje za srednju
nastavu.'

Opée stanje institucija koje su se bavile ¢uvanjem kulturne bastine u
BiH neposredno nakon Drugog svjetskog rata nije bilo na zadovoljavaju¢em
nivou. Ipak, pored rada na obnovi zemlje, vlasti su pristupile formiranju novih
ustanova koje su primarno trebale da vode brigu o kulturnoj bastini poput
biblioteka, muzeja, arhiva i zavoda za zastitu spomenika. Prvo su osnovane
institucije na republi¢ckom, a zatim na regionalnom i gradskom nivou $irom
BiH.> Moze se re¢i da su nove vlasti bile predane formiranju novih kulturnih i
nau¢nih institucija $irom Jugoslavije. Kako primje¢uje Donia, javne ustanove
su bile dobro financirane, dobro kadrovski osposobljene i date su im prostorije
za rad, ali su ipak neke politike ovih ustanova bile pod uticajem ideoloskog
pozicioniranja rezima, narocito u prvim godinama komunisticke vladavine.?

Medu prvim ustanovama ovog tipa koje su formirane poslije Drugog
svjetskog rata bila je Narodna biblioteka Federalne Bosne i Hercegovine
osnovana 22. maja 1945. godine. Zbog specifi¢nih i teskih okolnosti nakon
zavrsetkarata, a posebno malogbroja tek stasalih biblioteka na cijelom podrucju
Republike, Narodna biblioteka je na pocetku imala ulogu opste nacionalne
biblioteke, ali je ujedno trebala da bude neka vrsta , distribucionog centra®
za masovne biblioteke.* Takoder, jedan od glavnih zadatka novoformirane
ustanove bio je da osniva okruzne i sreske filijale pod imenom ,Narodne
biblioteke®, i pokretne biblioteke za sela industrijska preduzeca, ustanove itd.”

1 Katz 1999, 220.

2 O tome je detaljno pisala Senija Milisi¢ u publikovanoj doktorskoj disertaciji
Institucionalizacija nauke u Bosni i Hercegovini: (1945-1958), Sarajevo, 2007.

3 Donia 2006, 394.

4 Basovi¢ 1977, 61.

5  Arhiv Hercegovacko-neretvanskog kantona (dalje: AHNK), Hercegovacki okruzni narodni
odbor (dalje: HONO), Osnivanje Narodne biblioteke u Mostaru, kut. 1, broj 71/45,
12.9.1945.

U Bosni i Hercegovini su nakon zavrsetka Drugog svjetskog rata
postojala samo dva muzeja, i to Zemaljski muzej Bosne i Hercegovine i Muzej
Vrbaske banovine.® U narednim godinama njihov broj ¢e se znacajno povecati.
Tako je prema podacima iz 1962. godine u Bosni i Hercegovini postojao 21
muzej.” Ministarstvo prosvjete Narodne vlade osnovalo je pri Zemaljskom
muzeju BiH 1946. godine Zemaljski zavod za zastitu spomenika kulture u
Narodnoj Republici Bosni i Hercegovini i Zemaljski zavod za zastitu prirode
u Narodnoj Republici Bosni i Hercegovini. Uskoro je postalo jasno da poslovi
zaStite moraju imati samostalnu ustanovu pa je 1947. godine postavljen
poseban rukovodilac Zavoda, §to oznacava pocetak samostalnog djelovanja
ove ustanove.®

Drzavni arhiv je takoder osnovan poslije Drugog svjetskog rata
Uredbom Vlade NR BiH od 12. decembra 1947. Do 1953. godine je osnovan
jo$ samo Arhiv grada Sarajeva, da bi te godine zapocelo stvaranje arhivske
mreze osnivanjem novih arhivskih ustanova: u Banja Luci (1953), Doboju,
Travniku, Tuzli i Mostaru (1954).°

2. Osnivanje modernih bastinskih ustanova u Mostaru

2.1. Narodna biblioteka Mostar

Mostar ima dugu tradiciju bibliotekarstva. Ve¢ 1570. godine Karadoz-
beg formirao je prvu biblioteku u Mostaru u sklopu svog vakufa. Po istom
principu formirane su biblioteke u sklopu vakufa Dervis-pase Bajezidagica
i Cejvan-c¢ehaje. Cuveni mostarski ucéenjaci iz osmanskog perioda poput
Mustafe Ejubovica (poznat i kao Sejh Jujo) i Ibrahima Opijaca su takoder imali
vrijedne biblioteke.’ Od svih biblioteka koje su formirane u osmansko doba
Karadoz-begova je najduze bila aktivna, te su na kraju sve mostarske biblioteke
koje su prestajale sa radom svoju gradu prebacivale u njihove prostorije. Nakon
visestoljetnog postojanja Karadoz-begova biblioteka je zatvorena 1934. godine,

Leka 2017, 31.
Krivodejev 2011, 299.
Zastita spomenika kulture u Bosni i Hercegovini, Nase starine I, 1953, 199.
Rodinis 2007, 29.

0 Prema H. Hasandedi¢u, u Mostaru je u osmansko doba osnovano vise od 300 javnih i
privatnih biblioteka koje su posjedovale bar po nekoliko knjiga, uglavnom iz islamistike
(Hasandedi¢ 1972, 111).

a najvaznije knjige i rukopisi prebaceni su u Gazi Husrev-begovu biblioteku
1950. godine gdje se i danas nalaze."

U austrougarsko doba u Mostaru je djelovala Karadoz-begova biblioteka,
kao i Biblioteka Samostana u Mostaru. Osim toga, Velika gimnazija kao drzavna
$kola je takoder imala biblioteku, ali i drustva koja su u to vrijeme djelovala u
Mostaru poput Srpskog pjevackog drustva Gusle i Hrvatskog pjevackog drustva
Hrvoje.”” U tom periodu u Mostaru je djelovalo Muslimansko zanatlijsko
udruzenje Ittihad, koje je obavljalo kulturno-prosvjetnu djelatnost. Udruzenje
je imalo svoju biblioteku koja je dobivala knjige od uglednijih ljudi u Mostaru,
te je svojim djelovanjem uveliko utjecala na drustveni Zivot u gradu i okolini."
U Mostaru je 1904. formirana Kiraethana koja je zamijenila raniju kiraethanu
u kojoj je zapoceo pokret Bosnjaka za vakufsko-mearifsku autonomiju na celu
sa mostarskim muftijom Ali Fehmi Dzabi¢em. Nova kiraethana je posjedovala
veliki broj vrijednih i rijetkih knjiga od koje su neke ¢ak dolazile iz inostranstva.'
Kiraethanu je zatvorila austrougarska vlast na pocetku Prvog svjetskog rata.

Na pocetku monarhistickog perioda 1919. godine formirana je Gajretova
narodna biblioteka koja je imala veliki broj vrijednih knjiga."” Znacajan trag
po svom drustvenom djelovanju u periodu izmedu dva svjetska rata ostavila
je Muslimanska javna biblioteka u Mostaru osnovana 1928. godine. Nedugo
nakon osnivanja dosla je pod okrilje Gajreta pa je nazvana Gajretova narodna
biblioteka, a od 1938. Muslimansku narodna biblioteka. Pod tim imenom je
djelovala do zatvaranja 1941. godine.'

Biblioteka je bila prva moderna bastinska ustanova u Mostaru koja
je formirana nakon Drugog svjetskog rata. Na sjednici Gradskog narodnog
odbora u Mostaru 9.7. 1945. godine pokrenuta je Inicijativa za osnivanjem
gradske biblioteke. Muhamed M. Grebo, sekretar Izvrsnog odbora, u toku
svoje diskusije iznio je potrebu za nuznim formiranjem gradske biblioteke
koja bi prema ve¢ dobivenim uputstvima od Ministarstva prosvjete bila filijala
centralne biblioteke za Bosnu i Hercegovinu."”

11 Detaljnije o rukopisima i knjiznom fondu Karadoz-begove biblioteke vidjeti Lavi¢ 2010, 142-162.

12 Opéenito o bibliotekama u Bosni i Hercegovini u doba austrougarske vladavine vidjeti
Hadziosmanovi¢ 1980.

13 Opéirnije o Ittihadu vidjeti Hasandedi¢ 2001, 201.

14 Hasandedi¢ 2001, 200.

15 Hasandedi¢ 2001, 203.

16  Alikalfi¢ 1985.

17  Izvjestaj sa sjednice Gradskog narodnog odbora u Mostaru, broj 3091/45, 9.7.1945, citirano
prema Jovanovic¢ 2016, 19.

136



U dopisu Narodne biblioteke iz Sarajeva koji je 12.9. 1945. godine
upucéen Okruznom narodnom odboru Mostar navode se vrlo zanimljivi podaci
za historiju Narodne biblioteke u Mostaru. Posebno je vazan podatak da je
Muslimanska narodna biblioteka u ranijem dopisu predlozila da ustupi svoje
knjige za osnivanje Narodne biblioteke u Mostaru, $to je lijepo primljeno u
Narodnoj biblioteci u Sarajevu.'® Zbog toga Narodna biblioteka Federalne BiH
daje ¢itav niz uputstava $ta je potrebno uraditi da bi se pokrenula biblioteka u
Mostaru. Izmedu ostalog, savjetuju Okruznom narodnom odboru da povedu
akciju da se sve postojee biblioteke na primjeru Muslimanske narodne
biblioteke u Mostaru ujedine u jednu."

Narodna biblioteka BiH je u teskim okolnostima koje su vladale nakon
zavr$etka Drugog svjetskog rata imala ulogu da osigura bibliotekama $irom
Bosne i Hercegovine knjizni fond, te su ove biblioteke prema tadasnjim propisima
trebale biti njene filijale. U oktobru 1945. pri Narodnoj biblioteci osnovano je
Odjeljenje za provinciju koje je bilo zaduZzeno za slanje knjiga za sreska i okruzna
mjesta i pokretne biblioteke, te je krajem novembra upravo u Mostaru otvorena
prva filijala, a zatim je taj proces nastavljen i u drugim mjestima.”

Narednih mjeseci, kako pokazuje dostupna grada, Narodna biblioteka iz
Sarajeva je bila u redovnoj komunikaciji sa bibliotekom u Mostaru. Slali su im
posiljke knjiga, a u januaru 1946. godine i Uputstvo za rad i izradu izvjestaja
koji su se trebali slati svaki mjesec prema Narodnoj biblioteci u Sarajevu.”!
Narodna biblioteka Mostar je takoder preuzela veliki dio knjiznog fonda
biblioteka koje su ranije postojale u Mostaru. Tako su se u novoformiranoj
biblioteci nasle knjige koje su pripadale bibliotekama Kola srpskih sestara,
Napretka i Preporoda.?

Nakon nekoliko mjeseci priprema Narodna biblioteka Mostar osnovana
je 17.2.1946. godine odlukom Gradskog narodnog odbora u Mostaru. Na
samom pocetku biblioteka je bila smjestena na prvom spratu restorana
Jagnje.”® Gradski narodni odbor Mostar je 27.12. 1946. obavijestio Narodnu
biblioteku Mostar da je Ministarstvo prosvjete NR BiH donijelo odluku po
kojoj sve narodne biblioteke od 1. januara 1947. prelaze u nadleznost narodnih

18 AHNK, HONO, Osnivanje Narodne biblioteke u Mostaru, kut. 1, broj 71/45, 12.9.1945.
19 Isto.

20 Basovi¢ 1977, 61.

21 Jovanovi¢ 2016, 17-18.

22 BaSovi¢ 1977, 148.

23 Jovanovic 2016, 21.

odbora.** Sreski narodni odbor je pocetkom 1949. godine otvorio Sresku
narodnu biblioteku sa 818 knjiga, a na podrucju sreza jo$ tri mjesne biblioteke,
da bi krajem godine osnovali jo§ 16 novih mjesnih biblioteka. U mostarskom
srezu otvoreno je 19 mjesnih biblioteka sa ukupno 6610 knjiga, a rukovodenje
nad njima povjereno je uciteljima.?

Narodna biblioteka Mostar je u narednim godinama povecavala broj
korisnika i $irila kapacitete. Ve¢ pocetkom pedesetih otvara nove odjele. Tako
je 1950. izdvojen Djeciji odjel, a 1951. Odjel knjiga na stranim jezicima® kao i
Citaonica u kojoj su se mogle ¢itati rijetke knjige, te novine i ¢asopisi.”’

Narodna biblioteka Mostar kao institucija je utemeljena 28.9. 1956.%
U prvoj deceniji postojanja vlast ih je nekoliko puta prebacivala u razlicite
objekte. Na pocetku je bila smjestena u restoranu Jagnje, da bi se u novembru
1946. pojavila vijest da je biblioteka preseljena u zgradu Tehnic¢kog odjeljka
HONO-a na Trgu 1. maja (Mejdanu).” Nakon toga je prebacena na Lenjinovo
$etaliSte na prvi sprat ku¢e Mujage Komadine.* Iz prostorija Kluba prosvjetnih
radnika koje su se nalazile u nekadasnjoj ku¢i Mujage Komadine biblioteka
je krajem 1957. ponovo prebacena na Trg 1. maja na Mejdanu do dovrsetka
Radni¢kog doma na Rondou.”’ Clanovi biblioteke u prvim godinama rada
uglavnom su bili srednjoskolci, dok obi¢ni gradani u tom periodu nisu bili
zainteresovani za koriStenje usluga ove ustanove, o cemu se kriticki pisalo u
tadasnjoj Stampi.*

2.2. Zavicajni muzej Mostar (Muzej Hercegovine)

Ozbiljniji rad po pitanju institucionalizacije muzejske djelatnosti u
Mostaru zapoceo je nakon Drugog svjetskog rata. Inicijative za otvaranje
muzeja u Mostaru pojavile su poslije rata od strane predstavnika lokalnih vlasti.

24 Jovanovi¢ 2016, 24.

25 U mostarskom srezu je otvoreno 19 mjesnih narodnih biblioteka sa ukupno 6610 knjiga®,
Oslobodenje, Sarajevo, 1.111, 1950, V1, 1044, str. 4.

26 Otvaranje ovog odjela, prema tada$njim novinama, bilo je predvideno za 30. april 1951.
godine u cast Prvog maja. Mogle su se ¢itati knjige na francuskom i njemackom jeziku.
(Sloboda, broj 15, godina VIII, Mostar, 21. april 1951. godine).

27 Jovanovic 2016, 24.

28 Jovanovi¢ 2016, 28.

29 ,Vaznost i rad Narodne biblioteke, Sloboda, broj 35, Mostar, 5. novembar 1946. godine.

30 Jovanovic 2016, 24.

31 “Preseljenje Gradske biblioteke u Mostaru®, Sloboda, 26. oktobar 1957.

32 “Gradanstvo Mostara slabo se koristi Narodnom bibliotekom*, Sloboda, broj 70, Mostar,
20. decembar 1947. godine.

138



Tako je na sjednici Gradskog narodnog odbora Mostar 2. oktobra 1946. godine
Lazo Capin, dopunjavajuéi izvjestaj o radu Prosvjetnog odsjeka, predloZzio
Skupstini da se u Mostaru otvori etnografski muzej, obzirom da GNO-u veé
Drzavni muzej u Sarajevu stavlja na raspolaganje sobu Alekse Santi¢a. To bi
bila jedna prostorija, a u drugoj sobi nalazili bi se prikupljene starine, novac,
orude, posude, itd.**

Tih godina u Bosni i Hercegovini dolazi do pokretanja brojnih inicijativa
za otvaranjem muzeja. Najve¢im dijelom radilo se o aktivnostima na osnivanju
institucija koje bi prikazivale narodnooslobodilacku borbu. Ministarstvo
prosvijete NR BiH je 14. juna 1947. godine uputilo Prosvjetnom odjeljenju
Okruznognarodnog odbora Mostar dopis u kojem stoji da je u cilju sprovodenja
Zakona o muzejima, koji je objavljen 30. aprila 1947. godine, potrebno da
se pristupi osnivanju muzeja narodnog oslobodenja na teritoriju Republike.
Zadatak tih muzeja je da, u saradnji i pod rukovodstvom Zemaljskog muzeja
narodnog oslobodenja, koji je ve¢ osnovan u Sarajevu, rade na prikupljanju
predmeta koji imaju znacaj za proucavanje istorije ustanka u pojedinim nasim
krajevima.** U dopisu je istaknuto da je ovaj posao potrebno uraditi vrlo brzo
posto mnogi predmeti propadaju i gube se, nestaje ljudi koji pamte dogadaje koji
ne smiju biti zaboravljeni, i potrebno je da se odmah pristupi organizovanom
radu na prikupljanju navedenih predmeta. Da bi se ovaj posao mogao obavljati
onako kako to njegova vaznost trazi, prema misljenju Ministarstva, potrebno
je da se odmah osnuju muzeji narodnog oslobodenja u Banja Luci, Mostaru i
Tuzli, a da se prosvjetnim odjeljenjima okruznih i u veéini sreskih narodnih
odbora otvore referati za muzeje narodnog oslobodenja. Predvideno je da
Ministarstvo prosvjete delegira kredite za ove namjene.*

U dopisu je takoder istaknuto da treba nastojati da se muzeji u
navedenim okruznim centrima otvore 27. jula - na Dan ustanka. Prostorije,

33 Zapisnik sa sjednice Gradskog narodnog odbora u Mostaru, 2.10. 1946, citirano prema
Jovanovic¢ 2016, 25.

34 “Treba da se prikupi oruzje iz prvih dana ustanka, zatim dijelovi arhiva nasih prvih jedinica
kao i dijelovi zarobljenih neprijateljskih/okupatorskih, ¢etnickih i ustaskih/arhiva, kao i
pojedini letci i proglasi nasi i neprijateljski, pisma pojedinih rukovodilaca, dijelovi vojnicke
opreme, dijelovi odjece i obuce nasih palih drugova, zatim fotografije i sl. Osim toga, u
muzejima narodnog oslobodenja treba organizovati zapisivanje kazivanja pojedinaca koji
su ocevici pojedinih znacajnijih bitaka ili su ucesnici akcija iz prvih dana ustanka, kazivanja
Zrtava neprijateljskog terora koji su prezivjeli mudenja, kazivanja o zlo¢inima, masovnim
streljanjima itd” (AHNK, HONO, Ministarstvo prosvjete NR BiH, Okruznom narodnom
odboru Mostar, Prosvjetno odjeljenje, kut. 136, broj 112/47 — 5121/47).

35 Isto.

koliko god je to moguce, treba da budu u lijepoj, reprezentativnoj zgradi.*
Poznato je da su 1947. godine, kao rezultat inicijative Ministarstva prosvjete,
osnovani muzeji posveceni narodnooslobodilackoj borbi u Tuzli i Banja
Luci. Za osnivanje muzeja narodnog oslobodenja u Mostaru 1947. godine
nema dovoljno informacija. Mostarski okruzni narodni odbor je na duznost
referenta muzeja narodnog oslobodenja pri Prosvjetnom odjeljenju postavio
Mehmeda Mujic¢a,” ali je Muji¢ vrlo brzo dobio otkaz.*®

Ovakav trend osnivanja muzeja posvecenih narodnooslobodilackoj
borbi doveo je do odredenih reakcija iz stru¢nih krugova. Tako je Spiro Kuligic,
tadasnji direktor Zemaljskog muzeja Bosne i Hercegovine i pomo¢nik ministra
prosvjete, u maju 1949. godine objavio ¢lanak u kojem propituje moguénost
razvoja lokalnih muzeja NOB-a kao samostalnih ustanova pored centralnog
Muzeja NOB-a koji je nesto ranije osnovan u Sarajevu. Prema njegovom
misljenju, oblasni i lokalni muzeji NOB-a nemaju dovoljno materijalnih i
kadrovskih kapaciteta da se razvijaju kao samostalne ustanove, te bi bilo puno
realnije da se osnuju opsti oblasni muzeji koji bi ujedno prikazivali i razvoj
narodnooslobodilacke borbe u svom kraju.*

Formiranje muzeja NOB-a u Mostaru je ponovo postalo aktuelno krajem
1949. godine. Narodni odbor grada Mostara u decembru te godine donio je
Odluku o osnivanju Muzeja NOB-a.* Medutim, na $irem planu stvarao se
nesto drugaciji okvir za formiranje i strukturu muzeja na nivou ¢itave FNR].
Naime, na konferenciji Muzejskog savjeta koji je djelovao pri Ministarstvu za
nauku i kulturu uradena je nova klasifikacija muzeja u FNR]J na pet grupa,
medu kojima su bili i zavi¢ajni muzeji. Zavicajni muzeji spadaju u kategoriju
kompleksnih muzeja ¢iji je zadatak da sakupljaju, Cuvaju i izlazu predmete
kojima ¢e ilustrovati i dokumentovati teme koje su vezane za razvoj ljudske
zajednice na odredenoj teritoriji.*!

Na potom odrzanoj Republickoj konferenciji o muzejima u Sarajevu
pocetkom februara 1950. godine odluceno je da se osnuje zavicajni muzej

36 Isto.

37 AHNK, HONO, Mostarski narodni okruzni odbor, Rjesenje o postavljenju Muji¢ Mehmeda
za referenta muzeja narodnog oslobodenja, kut. 136, broj122/47 - 5127/47.

38 AHNK, HONO, Rjesenje o otkazu Muji¢ Mehmedu, kut. 136, broj 197/47-5571/47.

39  Kulisi¢ 1949, 379.

40 Opstim zakonom o narodnim odborima iz maja 1949. godine proSirena je djelatnost
narodnih odbora u sferi kulturne politike, odnosno njihove dotadasnje regulatorne i
kontrolne funkcije postale su rukovodeée (Dimic¢ 1988, 241).

41 “Reorganizacija muzeja u Bosni i Hercegovini’, Oslobodenje 15. februar 1950, broj 1032.

Hercegovine u Mostaru, uz posebno isticanje njegovog znacaja kao predstavnika
hercegovackog podrudja.*> Naime, posto su u BiH tadasnje administrativne
oblasti predstavljale drustvene i ekonomske cjeline sa odredenim etnic¢kim i
kulturno-historijskim specificnostima, ukazala se potreba da se prvenstveno
pristupi osnivanju zavi¢ajnih muzeja na jugu, sjeverozapadu i sjeveroistoku
Bosne i Hercegovine. Smatralo se da Hercegovina po svojoj prirodi, po svom
ekonomskom, istorijskom pa i kulturnom razvitku predstavlja posebnu oblast,
kaoiBosanska Krajinailsto¢na Bosna pa su, prema tome, postojali svi razlozi da
se zavi¢ajni muzeji osnuju u Mostaru (Muzej Hercegovine), u Banjaluci (Muzej
Bosanske Krajine) i u Tuzli (Muzej Isto¢ne Bosne).* Na tom tragu uskoro je na
sjednici Izvrsnog odbora Oblasnog narodnog odbora u Mostaru 25.02.1950.
godine donesena Odluka o osnivanju Zavi¢ajnog muzeja Hercegovine u
Mostaru.* Postavka novog muzeja zamisljena je po navedenim preporukama
muzejskih stru¢njaka. Bilo je predvideno da se u muzeju predstavi historijski
razvoj prostora Hercegovine, uklju¢uju¢i i narodnooslobodilacku borbu.*

Iako su uspostavljeni kao institucije koje imaju ,vaznu propagandno
vaspitnu ulogu® u okviru ideologije socijalistickih vlasti, odnosno ,,najsire
polje kulturno-prosvjetnog i vaspitnog djelovanja na $iroke narodne mase,*
to su bile institucije koje su dale znacajan doprinos u procesima konstrukcije
i oc¢uvanja lokacijskog identiteta i kulturnog naslijeda.” Bio je potreban
odredeni vremenski period za konsolidaciju i stvaranje materijalnih i
kadrovskih pretpostavki za jacanje institucionalnih kapaciteta, ali je Muzej
Hercegovine vremenom postao prepoznatljiva kulturna i nau¢na ustanova u
Mostaru i regiji.

Muzej je na pocetku bio smjesten u objektu Cejvan-c¢ehajinog mekteba,
$to je bio veoma mali prostor za muzejske zbirke i opcenito aktivnosti Muzeja.
Zbog toga se pocetkom 1956. godine u tadasnjoj Slobodi pojavila zanimljiva
koncepcija ,Grad - Muzej“ Sustina prijedloga je bila da se za proSirenje

42 Mandi¢ 2019, 169.

43 “Reorganizacija muzeja u Bosni i Hercegovini’, Oslobodenje 15. februar 1950, broj 1032;
Sli¢na razmigljanja u spomenutom radu iz 1949. iznio je Spiro Kulii¢. Hercegovina kao
posebna oblast, prema njegovom misljenju, po svojoj prirodi, te po svom ekonomskom i
historijskom razvoju, nuzno bi trebala imati svoj oblasni muzej (Kuligi¢ 1949, 381).

44 Detaljnije o osnivanju Muzeja Hercegovine u Mostaru vidjeti: Krhan 2010; Mari¢, Gastan-
Beso 2023.

45 “U Mostaru se osniva Oblasni muzej Hercegovine koji e pretstavljati jednu veliku kulturnu
i nau¢nu tekovinu®, Sloboda, 1950, broj 14.

46 Mandi¢ 2019, 169.

prostora Zavi¢ajnog muzeja iskoriste postojeci historijski objekti u starom
dijelu Mostara. Prema toj ideji, Odjeljenje NOB-a bi bilo smjesteno u tadasnjoj
zgradi Muzeja, u kulama Tari i Halebiji, Vu¢jakovi¢a dzamiji i Koski Mehmed-
pasinoj dzamiji bilo bi historijsko odjeljenje, a u Cejvan-éehajinoj dzamiji
bili bi izlozeni predmeti i dokumenti koji bi prikazivali specificne orijentalne
utjecaje na nase krajeve. Glavna zgrada muzeja bila bi Tabhana sa tri odjeljenja
— arheoloskim, etnografskim i prirodnjackim.” Protiv ovog prijedloga izjasnio
se Strucni savjet Zavoda za zastitu spomenika koji je takvu koncepciju smatrao
neprihvatljivom i zastarjelom.*® Ideja je bila aktuelna i narednih godina, ovaj
put u planovima Savjeta za kulturu i narodno prosvjec¢ivanje Narodnog odbora
Sreza Mostar. O tome svjedoci ,,Perspektivni plan razvoja kulturne djelatnosti
na terenu Sreza Mostar od 1957-1961. godine“ u kojem je predvideno da
kulturno-historijski spomenici, koji su ranije spomenuti u koncepciji Grad-
Muzej, posluze kao prostor za eksponate Muzeja, kao i ku¢e Mustovica, Zivote
Neimarovi¢a i Ljubusakov ¢osak. Navedeni objekti prema Perspektivnom
planu trebali su u narednih pet godina biti osposobljeni i predati Muzeju kao
izlozbeni prostor.* Do realizacije ovih planova doslo je samo u manjoj mjeri
posto je Muzej Hercegovine do pocetka agresije na Bosnu i Hercegovinu 1992.
godine bio smjesten u kuéi Svetozara Corovica, Cejvan-éehajinom mektebu i
dzamiji, ku¢i DZemala Bijedica, ku¢i Gojka Vukovic¢a i Grkovica ku¢i.

Iako je osnovan 1950. godine, Zavic¢ajni muzej prve stalne postavke
dobiva tek na desetu godisnjicu oslobodenja Mostara. Na tome je predano
radio tadasnji upravnik Muzeja Salih Rajkovi¢ sa Rabijom Hasanbegovi¢ i
Ismetom Puzi¢em. Salih Rajkovi¢ je prije dolaska u Mostar bio kustos u Muzeju
Bosanske Krajine u Banja Luci, ali je na zahtjev Dzemala Bijedica u julu 1953.
dosao za upravnika Zavi¢ajnog muzeja u Mostaru umjesto Mirka Bruka.”
Prema sacuvanoj dokumentaciji u Zbirci Saliha Rajkovi¢a, Avdo Humo

47 “GRAD-MUZE] - Interesantna i ostvarljiva zamisao pro$irenja Zavi¢ajnog muzeja‘,
Sloboda, broj 1, godina XI, Mostar, 1. januar 1956.

48 “U potrazi za Zivotnim prostorom’”, Sloboda, broj 45, godina XI, Mostar, 8. novembar 1956.

49 AHNK, Zbirka Saliha Rajkovica, Perspektivni plan razvoja kulturne djelatnosti na terenu
sreza Mostar od 1957-1961. godine, kut. 9, broj 20.

50 AHNK, Zbirka Saliha Rajkovic¢a, Prvi muzej u Mostaru, kut. 26, broj 4; Salih Rajkovi¢ je
¢itav radni vijek proveo u bastinskim ustanovama. Nakon $to je radio kao kustos u Muzeju
Bosanske Krajine u Banja Luci, a zatim obavljao funkciju upravnika Zavi¢ajnog muzeja
(Muzej Hercegovine) u Mostaru, 1961. godine poceo je raditi u Regionalnom zavodu za
zadtitu spomenika kulture u Mostaru gdje je ostao do odlaska u penziju 1987. godine. U
Centru za postdiplomski studij Dubrovnik Sveucilista u Zagrebu 1980. godine odbranio je
magistarski rad pod naslovom Fortifikacioni sistem Mostara prije i za vrijeme turske uprave.

je na jednom sastanku politickih funkcionera rekao da bi Mostar za desetu
godisnjicu oslobodenja trebao da dobije jednu bogatu izlozbu posveéenu
NOB-u. Rajkovi¢ je nakon toga poduzeo inicijativu da Muzej postavi izlozbu
NOB, ali i etnografsku izlozbu. Zaposlenici Muzeja su vrlo revnosno prikupljali
dokumentaciju, trodimenzionalne predmete, knjige boraca, svjedocanstva,
zatim fotografije predratnih revolucionarnih skupova, itd. Rajkovi¢ je
obilazio i porodice poginulih boraca Bala¢, Feji¢, Sulenti¢, Bruk. Nakon §to
su uspjesno zavrSene pripreme, Muzej je za javnost otvoren na predvideni
datum - 14.2.1955. godine. U jednoj prostoriji prikazana je dokumentacija iz
NOB-a, dok je u drugoj postavljena izlozba etnografskih predmeta i nosnje iz
Hercegovine sa jednim prikazom seoske kuce iz sela kod Mostara.”® Prvi se u
knjigu posjetilaca upisao profesor Marko Vego, tadasnji direktor Zemaljskog
muzeja Bosne i Hercegovine, inace poznati bosanskohercegovacki historicar
i arheolog.”® Na taj nac¢in Muzej Hercegovine je otvorio za javnost stalne
postavke koje ¢e se kasnije nadopunjavati, ali ¢e se takoder otvarati i nove,
kako se Muzej razvijao u kadrovskom i materijalnom pogledu.

2.3. Uprava za zastitu i odrzavanje spomenika kulture i prirode
grada i Sreza Mostar

U prvim godinama nakon zavrsetka Drugog svjetskog rata, na pocetku
socijalistickog razdoblja, kulturno-historijska bastina u Mostaru bila je u
veoma losem stanju. U novim drustveno-politickim okolnostima unisten
je odredeni broj dzamija i drugih objekata iz osmanskog perioda koji su
imali vjersku, ali i spomenicku dimenziju.” Takav odnos prema bastini iz
osmanskog doba nije dugo trajao, prije svega, kako kaze Andelko Zelenika,
»zahvaljujudi intervenciji gradana koji su postovali vrijednosti svoje proslosti i
pojedinim drustvenim uglednicima.“** Salih Rajkovi¢ piSe da su na inicijativu
Husage Cisi¢a gradani Mostara 1949. godine pokrenuli akciju da se sprijeci

51 AHNK, Zbirka Saliha Rajkovica, Razno, kut. 10, broj 42.

52 AHNK, Zbirka Saliha Rajkovi¢a, Avdo Humo u Cernici, kut. 24, broj 46.

53 U periodu od 1947-1951. godine srusene su dzamija Fatime kadun, Husein-hodzina,
Sinan-pasina, Nezir-agina, Hadzi Balijina, Memi-hodzina, Mehmed-¢ehajina, dok je Tere
hadzi Jahjetova zapaljena 1954. godine. OpSirnije o dzamijama i drugim muslimanskim
vjerskim objektima uni$tenim u prvim godinama socijalistickog razdoblja vidjeti: Hivzija
Hasandedi¢, Spomenici kulture turskog doba u Mostaru, Mostar, 2005, 50-73; Kurt 2021,
89-90.

54 Zelenika 2010, 37.

rusenje koje je ,slistilo sa zemlje nenadoknadive spomenike.“>* Formirana je
Komisija za spasavanje spomenika Mostara koju su &inili: H. Cigi¢, Dz. Bijedi¢,
Ilko Barbari¢, Josip-Puba Loose, Stanko Rados, M. Sefo i N. Skiki¢.** Prema
podacima koji su kasnije navodeni u aktima Regionalnog zavoda za zastitu
spomenika kulture i prirode, Odluka Gradskog narodnog odbora 1949.
godine o imenovanju Komisije za spasavanje i zastitu spomenika kulture, u
koju su imenovani neki od najuglednijih gradana Mostara, smatrala se prvim
korakom u formiranju sluzbe zastite.”” O losem odnosu tadasnjih vlasti prema
kulturno-historijskoj bastini Mostara pisao je i Mirko Kujaci¢, slikar i jedan od
pionira zastite kulturne bastine u Mostaru:

(...) onda su, negde 1948. godine, opet

nameravali da poruse ,,sve stracare i razvaline®

pored Starog mosta, tj. danasnji Kujundziluk

(jer su stvarno tada i izgledale). Danas bismo

imali samo most sa dvije kule da, sre¢om,

nije naiSao Mosa Pijade koji je nosioce ove

ideje, na onaj svojstveni humoristicki nacin

propisno ismejao pa su napustili tu ideju.“*®

Nedugo nakon otvaranja Zavi¢ajnog muzeja u Mostaru, zbog potreba
zastite spomenika pri Muzeju se formirala Rezijska grupa majstora i radnika koji
su poduzimali velike gradevinske radove na zastiti, spasavanju i konzervaciji
ugrozenih spomenika kulture.” Rezijska grupa se vrlo brzo osamostalila te
je 1954. godine postala Uprava za zastitu i odrzavanje spomenika kulture i

55 AHNK, Zbirka Saliha Rajkovica, Razno, kut. 10, broj 42.

56 AHNK, Zbirka Saliha Rajkovi¢a, Razno, kut. 10, br. 42.; Rajkovi¢ takoder piSe da se i pored
njihove istorijske misije u Mostaru rusilo do 1951. godine (AHNK, Zbirka Saliha Rajkovica,
Razni spisi Saliha Rajkovica, kut.18, broj 11).

57 AHNK, Zbirka Saliha Rajkovica, Informacija o aktuelnoj problematici zatite i koristenja
kulturno istorijskog naslijeda u opstini Mostar i podrustvljavanja ove djelatnosti, Mostar,
1985. godine, kut. 3, broj 28.

58 Kujacic¢ 1963, 170.

59 Salih Rajkovi¢ od ljudi koji su radili u Rezijskoj grupi posebno, u vi$e navrata, istice viSeg
tehnicara Stanka Radosa, te Salku Zelentrovica i Huseina Brkana koji su sa jo$ desetak ljudi
u nepune dvije godine pokrili 20 du¢ana u Hendeku i Potkujundziluku (AHNK, Zbirka
Saliha Rajkovi¢a, Radovi na Bis¢evi¢a kuéi u Mostaru, kut. 18, broj 16); Rajkovi¢ takoder,
pored navedenih, u drugom dokumentu iz ReZijske grupe spominje tehni¢ara Dragu
Caliju, bra¢u Kevelj, Ljubana Pandzu i Mirka Carapinu (AHNK, Zbirka Saliha Rajkovi¢a,
Iz ratnog dnevnika jednog Mostarca, kut. 10, broj 47).

prirode grada i Sreza Mostara.® Uprava je 1960. prerasla u samostalni Sreski
zavod koji je pod rukovodstvom poznatog slikara Mirka Kujaci¢a izrastao
u solidnu instituciju zastite, koja je, nazalost, pocela naglo propadati nakon
ukidanja srezova.®’ Od samog osnivanja izvodili su znacajne konzervatorsko-
restauratorske radove na brojnim objektima u Mostaru - du¢anima, Starom
mostu, zatim mostarskim dzamijama i drugim kulturno-historijskim
spomenicima. Pored urbanog dijela Mostara, Uprava je svoju djelatnost
uskoro prosirila na okolinu Mostara, a zatim i druge dijelove Hercegovine.
U izvjestajima Zavoda za zastitu spomenika kulture i prirodnih rijetkosti NR
Bosne i Hercegovine iz 50-tih godina redovno se navode i aktivnosti Uprave
u Mostaru. Iz njih se sasvim jasno vidi da je Uprava vrlo brzo napredovala
od malog ureda zaduzenog samo za spomenike u Mostaru do respektabilne
ustanove koja je pokrivala veliki dio Hercegovine. Naravno, ¢esto su zbog
obima radova saradivali sa srodnim institucijama.®

Zavod za zastitu spomenika kulture BiH je veze na terenu sa srezovima
u kojima je bilo spomenika kulture odrzavao preko mreze povjerenika i preko
savjeta za prosvjetu i kulturu narodnih odbora.®® Prema izvjestaju Zavoda

60 Zelenika 2010, 38.

61 Celi¢ 1976, 256; Nakon ukidanja srezova, s obzirom da je prava i duznosti srezova
preuzela Republika, Zavod u Mostaru je pripojen Republi¢ckom zavodu u Sarajevu 1970.
godine kao njegovo istureno odjeljenje. Nakon usvajanja Amandmana XIX na Ustav SR
BiH ovo Odjeljenje se 1972. konstituira kao OOUR bez svojstva pravnog lica, a nakon
usvajanja Zakona o konstituisanju i upisu u sudski registar organizacija udruzenog rada
kao OOUR sa svojstvom pravnog lica. U okviru Republickog zavoda 1972. postojala su
tri OOUR-a: Republicki centar za zastitu spomenika kulture u Sarajevu, Republicki centar
za zadtitu prirode u Sarajevu i Regionalni centar za zatitu spomenika kulture i prirode u
Mostaru. Uskoro je Regionalni centar u Mostaru donio Odluku o izdvajanju te je formiran
Regionalni zavod za zastitu spomenika kulture i prirode u Mostaru kao samostalna radna
organizacija, a preostale osnovne organizacije su ukinute i formiran je Zavod za zastitu
spomenika kulture i prirode BiH u Sarajevu 1980. godine (Serdarevi¢ 1997, 59-60).

62 Na pocetku svog djelovanja Uprava je imala podrsku lokalne politike o c¢emu, npr., svjedoci
podatak da je ubudzetu za 1955. Narodni odbor opstine Mostar predvidio iznos od 4 miliona
za restauraciju i konzervaciju spomenika kulture. Radi komparacije, u drugim mjestima u
Bosni i Hercegovini za tu godinu izdvojeni su sljede¢i iznosi: Livno 500 hiljada, Sarajevo
700 hiljada, Gorazde 100 hiljada, Tuzla 280 hiljada, Zvornik 100 hiljada (Rad Zemaljskog
zavoda za zastitu spomenika kulture i prirodnih rijetkosti u Bosni i Hercegovini u 1955.
godini, 315).

63 Zadaci povjerenika, kao ovlastenih predstavnika Zavoda, bili su da vode evidenciju
spomenika svog zastitnog podrudja, da prikupljaju podatke o spomenicima i dostavljaju
ih Zavodu, da vode brigu o pravilnoj primjeni uputstava za zastitu spomenika i o saradnji
sa organima narodnih vlasti i sa drugim ustanovama i organizacijama. Povjerenici treba
da obilaze teren i upozoravaju organe vlasti kao i Zavod o eventualnom ugrozavanju

za 1954, najaktivniji povjerenik je bio u Mostaru. U ovome je gradu zastitna
sluzba, zahvaljuju¢i ljudima koji su se na tim poslovima zdus$no angazovali,
i materijalnoj pomo¢i koju su u tome pogledu imali od Gradskog narodnog
odbora, organizovala ¢itavjedan mali ured, Upravu za zastitu spomenika kulture
koja vrlo dobro funkcionise.** Zanimljivo je da je Zavod za zastitu spomenika
kulture BiH 1948. kao povjerenika za zastitu spomenika kulture u Mostaru
postavio Husagu Cisi¢a, ¢uvenog mostarskog politicara, gradonacelnika,
predsjednika Vakufsko-mearifskog sabora, nekadasnjeg senatora Kraljevine
Jugoslavije, ucesnika Treceg zasjedanja AVNOJ-a i ZAVNOBiH-a. Prema
navodu u jednoj Ciicevoj knjizi, upravo je na osnovu njegovog prijedloga
formiran Regionalni zavod za zastitu spomenika u Mostaru za Hercegovinu
(vjerovatno se misli na Upravu za zastitu i odrzavanje spomenika kulture i
prirode grada i Sreza Mostar, prim. A.M.).%* Ocito je Cisi¢ imao vaznu ulogu u
zastiti kulturne bastine u Mostaru u prvim godinama nakon zavrsetka Drugog
svjetskog rata posto ga Rajkovi¢ spominje kao inicijatora zastite spomenika u
Mostaru 1949. godine. Pored ove inicijative, iz oblasti zastite kulturne bastine
poznato je njegovo pismo Puri Pucaru, predsjedniku NR BiH, od 13. jula 1953.
godine u kojem izrazava negodovanje zbog planova oko izgradnje Zeljeznicke i
teretne stanice na Carinskom i Sari¢a haremu i postavlja pitanje ,,zasto bi se bas
one na haremima morale izgraditi?“®® U pismu takoder ukazuje na dotadasnje
rusenje harema od strane gradskih uprava, ali i na znacaj mostarskih harema
kao kulturne bastine:

»,U tim mezaristanima bilo je na stotine

grobnica (mauzoleja), ugradenih obi¢no

tenelijom, ¢iji su niSani izvezeni raznim

stihovima, redovito sa arapskim pismom i na

arapskom jeziku, koje su (grobnice) i po formi

i po sadrzini pravi kulturne spomenike, (...)

te mezaristane i sve te kulturne spomenike

iz obijesti, ili, ludosti dosadasnje su uprave

spomenika. Ukratko, njihova je funkcija zamisljena tako da prate Zivot svakog spomenika
na svom podrucdju i da o svakoj promjeni obavjestavaju Zavod, a i druge organe koji imaju
zadatak da se brinu o spomenicima (Zastita spomenika kulture u Bosni i Hercegovini 1953,
202).

64 Rad Zavoda u 1954. godini, Nase starine III, 320.

65 Cisi¢ 1991, 291-292.

66 Cisi¢ 2011, 249.

gradske porusile. Treba im kamena za zidanje
neke sanducare, one su se obi¢no sluzile
niSanima iz starih mezaristana, racunaju¢i da
je to valjda najkradi i najjeftiniji put da se do
klesanog kamena dode. Tako su toliki kulturni
spomenici i$¢ezli u nasem gradu, koji su po
mom sudu, na$ nacionalni kapital. Jer, ljude
od nauke, pa bili to strani ili nasi drzavljani,
a narocito one, koji se zanimaju grafikom,
paleografijom vise c¢e svakako interesovati
jedan ovakav kulturni spomenik od bilo koje
sanducare, koja je progutala toliko spomenika
od kulturne vrijednosti“®’

Na kraju pisma zamolio je Puru Pucara da zaustavi ove planove,
na ¢emu ¢e mu biti duboko zahvalni. Cisi¢evo pismo nije imalo efekta na
izgradnju Zeljeznicke stanice na lokalitetu Carinskog harema, ali je izgradnja
teretne stanice koja je bila predvidena na prostoru Sari¢a harema pomjerena u
juzniji dio grada.®

U svojim tekstovima Cisi¢ i Kujaci¢ kao odgovorne za lo$ odnos prema
kulturnoj bastini smatrali su urbaniste. U sukobu izmedu urbanistickih
zavoda i biroa sa zavodima sa zastitu spomenika, prema Kujac¢i¢u, urbanisti
su u prednosti jer predstavljaju tendencije lokalnih vlasti i drugih drustvenih
faktora pa se konzervatori u tom slucaju javljaju kao ,koc¢nica drustvenog
razvoja“.® Upravo su urbanisti sredinom 50 - tih godina 20. stoljeca predlozili
jo$ jednu intervenciju u zoni oko Starog mosta. Naime, postojala je namjera
da se poruse objekti u blizini Starog mosta. Zavod za zastitu spomenika iz
Sarajeva je na to reagovao tako §to je angazovao Juraja Neidhardta, poznatog
arhitektu i stru¢njaka za urbanizam koji je napravio Elaborat na osnovu kojeg
je Zavod poduzeo potrebne mjere zastite.”” Neidhardt je u tekstu koji se bavi

67 Cisi¢ 2011, 249-250.

68 Kurt 2022, 21-22.

69 Kujacic¢ 1963, 169

70 Zastita spomenika kulture u BiH 1953, 201; Prema Kujadi¢u, urbanisti su htjeli da sruse
cijeli niz nad Kujundzilukom i prilaz Starom gradu radi rjeSenja saobracaja. Takav prijedlog
je podrzao NOO koji je donio rjeSenje o izvrSenju tog plana uz dodatni argument da se
»otvore vizure“ na Stari most. Do realizacije ovog plana, prema Kujaci¢u, nije doslo zbog
nedostatka novca (Kujaci¢ 1963, 170).

ovom problematikom istaknuo da se u Mostaru i dalje rusi, dok se istovremeno
popravljaju kule, most i neki drugi spomenici kulture.”

2.4. Arhiv grada Mostara (Arhiv Hercegovine)

Arhiv grada Mostara osnovan je 4. jula 1954. godine rjeSenjem
Narodnog odbora grada Mostara sa zadatkom da sakuplja, sreduje i obraduje
arhivsku gradu i da sprovodi njenu zastitu na podrucju grada.”” Bez obzira
§to je po nazivu bio usmjeren samo na grad Mostar, ve¢ od samog pocetka
svojom djelatno$¢u na sakupljanju, sredivanju, obradi i zastiti arhivske grade
pokrivao je cijelu Hercegovinu, pa je RjeSenjem Skupstine Sreza Mostar od 6.
aprila 1964. godine naziv arhiva usaglasen sa operativnom regijom i dobija
naziv ,,Arhiv Hercegovine Mostar.“”*> Prvi upravitelj Arhiva bila je Ravijojla
Kolak, a njen prvi stru¢ni saradnik bio je Hivzija Hasandedi¢ koji je imao vrlo
znacajnu ulogu u radu ove ustanove. Njih dvoje odigrali su presudnu ulogu
u pocetku rada Arhiva i s pravom se smatraju pionirima arhivske sluzbe u
Mostaru i Hercegovini.”

Grada za arhiv je na pocetku skupljana na razli¢ite nacine. Ve¢ na
samom pocetku rada Arhiva njegovi zaposlenici prikupili su vrijednu gradu
poput orijentalnih rukopisa i dokumenata koji su otkupljivani ve¢im dijelom
u Mostaru i djelomi¢no u Ljubuskom, Konjicu i Nevesinju.”” Ve¢ina rukopisa
i dokumenata na orijentalnim jezicima otkupljena je od mostarskih porodica
Arpadzica, Bozica, Celebica, Dzabic¢a, Nametaka, Karabega, Puzic¢a, Spahica i

71 Neidhardt, Celi¢ 1953, 140.

72 Savi¢, Erceg, Hadzi¢, Hasandedi¢, Ivankovié, Marid, Stambuk 1973, XI.

73 Celebi¢ 1999, 6.

74  Zahirovi¢ 2009, 73.

75 Arhiv je ve¢ tada u posjedu imao knjige i ¢asopise koji su predstavljali raritete. Hivzija
Hasandedi¢ je u jednom c¢lanku u mostarskoj Slobodi opisao neke od najvaznijih rukopisa
poput autografa Mustafe Ejubovica (Sejh Jujo), monografije (menakib) mostarskog mutftije
Mustafa Sidki ef. Karabega. Najstariji rukopis datira u 1541. godinu, a prepisao ga je neki
Ridvan, sin Abdulahov. Dokumenti na turskom ¢inili su poseban dio fonda u Arhivu.
Sadrzajno su dosta razliciti, a svi se odnose na podrucje Hercegovine. Radi se o tri fermana
kojima se nareduje ubiranje poreza u pojedinim kadilucima, nekoliko berata (dekreta)
kojima se postavljaju dizdari tvrdava u Pocitelju i Ljubuskom. Hasandedi¢ je naveo jos
devet vakufanama - dvije u originalu, sedam u prepisima, tri vasijetname, viSe ostavinskih
i sli¢nih dokumenata koje su izdavale kadije sa podruéja Hercegovine. Tu se nalazi i sedam
fermana sa¢uvanih samo u prepisima, od kojih se pet odnosi na manastir u Zitomisli¢ima,
a dva na manastir u Duzima (Hivzija Hasandedi¢, ,,Sakupljeni rijetki orijentalni rukopisi i
dokumenti®, Sloboda, godina XI, broj 38, 20. septembar 1956. godine).

drugih.”® Zaposlenici Arhiva obilazili su ustanove, nadlestva i preduzeca radi
evidentiranja i zastite registraturne grade, a posebno su pretrazivali tavane i
podrume, gdje se grada najcesce nalazila.”” Takoder, u magazama nekadasnjih
trgovaca otkrivene su ponegdje njihove poslovne arhive. Ozbiljnim pristupom
urelativno kratkom vremenskom periodu prikupljena je vrlo znacajna arhivska
grada, kako sa prostora Mostara tako i ¢itave Hercegovine.

Ve¢ 1955. godine Arhiv je raspolagao sa 23 fonda arhivske grade,
nekoliko zbirki, 101 rukopisom i 75 dokumenata, a pronaden je i spasen fond
Pjevackog drustva ,,Gusle“ koje potice iz 1881. godine.”

Arhiv se odmah nakon osnivanja suocio sa problemom smjestaja,
posto nisu imali vlastite zgrade. Na pocetku su se nalazili u neadekvatnim
podrumskim prostorijama Kluba javnih radnika koje nisu ispunjavale ni
minimalne standarde za ovu vrstu ustanove. Tadasnje vlasti su bile svjesne
teskih uvjeta u kojima funkcionis$e Arhiv $to je potvrdio predsjednik NOO
Mostar Mustafa Sefo na drugoj godis$njoj skupstini Drustva arhivskih radnika
NR BiH koja je odrzana 16. i 17. oktobra 1955. upravo u Mostaru. Sefo je
tom prilikom istaknuo da se Arhiv nalazi u podrumskim prostorijama koje
ni u kom slucaju ne odgovaraju, posto su mracne i vlazne, te ¢e stoga NOO
Mostar nastojati da u $to skorije vrijeme Arhivu dodijele odgovarajuce
prostorije.”” Ovo pitanje nije bilo rijeseno ni u septembru naredne godine
kada se u tadasnjoj Stampi pojavilo pitanje kolektivhog otkaza zaposlenika
Arhiva zbog losih uvjeta rada, ali i najava o njihovom smjestaju u nekadasnjim
prostorijama Karadoz-begove medrese, §to po zaposlenicima takoder nije
bilo dobro rjesenje.*® Tek u martu 1957. godine Arhiv dobija za svoj smjestaj
prizemlje i podrumske prostorije koje odgovaraju za smjestaj Arhiva jer se
nalazi u centru grada, ima uza se zeleni pojas i potpuno je odvojena od drugih
zgrada.® Naravno, kasnijim razvojem Arhiva ove prostorije su takoder postale
nedostatne i bilo je potrebno da se prosiri na sprat zgrade u kojoj se nalazio.

Kako primjecuju Celebi¢ i Zahirovi¢, jasno je da su prve godine arhiva
u Mostaru, zapravo do $ezdesetih, bile najteze, prikupljacke, a uposleni su

76 Hasandedié¢ 1966, 37.

77 Savi¢, Erceg, Hadzi¢, Hasandedi¢, Ivankovi¢, Mari¢, Stambuk 1973, XI.

78 Zahirovi¢ 2009, 69; Celebi¢, Zahirovi¢ 2011, 107.

79 Rodinis 2005, 251.

80 ,Kolektivni otkaz sluzbenika®, Sloboda, godina XI, broj 38, 20. septembar 1956. godine.
Tada su u Arhivu radili Ravijojla Kolak, kao upravnica Arhiva, orijentalista Hivzija
Hasandedi¢, Fatima Gubelji¢ radnik u depou i Veselin Lozo, arhivski manipulant.

81 Hivzija Hasandedi¢ 1965, 131.

bili staretinari i prikupljaci, vise nego arhivisti.*> Nakon tih pocetnih godina
rada u kojima se Arhiv odrzavao najve¢im dijelom zahvaljujudi entuzijazmu i
marljivosti zaposlenika, sa lo§im radnim uvjetima i neadekvatnim prostorom
za ovu vrstu ustanove, Arhiv je usao u napredniju fazu razvoja u kojoj je
rijeSeno pitanje smjestaja, te je doslo do povecanja broja radnika, odnosno,
opcenito receno, poboljsali su se prostorni i kadrovski kapaciteti ove znacajne
bastinske ustanove.

A DECADE OF HERITAGE: FOUNDATION OF MODERN
HERITAGE INSTITUTIONS IN MOSTAR

The paper shows foundation and development of four main Mostar
heritage institutions in the first ten years after the Second World War. This is
the period in which the Mostar Public Library, Mostar Homeland Museum,
Mostar City Archive and the Directorate for the Protection and Maintenance
of Cultural and Natural Monuments were formed. The first decade after the
end of the war was taken as the framework for writing the paper due to the
fact that the initiative to establish the Mostar Public Library was launched in
1945, and the mid-50s of the 20th century represents the consolidation phase
of these institutions. We believe that the mentioned period, due to difficult
working conditions, staff issues, political circumstances, undefined status, but
also the success achieved by these institutions, represents a specific period in
their development.

Keywords: Mostar, Public Library, Homeland Museum, Mostar City
Archive, Directorate for the Protection and Maintenance of Cultural and
Natural Monuments.

82 Celebi¢, Zahirovi¢ 2011, 99 - 116.

